


RELACION

PËR PROJEKTLIGJIN “PËR FINANCIMIN E PARTIVE POLITIKE”


I.    QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Projektligji “Për financimin e partive politike” ka për qëllim krijimin e një baze të re ligjore dhe gjithëpërfshirëse për financimin, administrimin, kontrollin, raportimin dhe transparencën, për të ardhurat dhe shpenzimet që realizojnë partitë politike në Republikën e Shqipërisë gjatë viti kalendarik dhe jashtë fushatës zgjedhore sipas Kodit Zgjedhor. Projektligji krijon një arkitekturë të një sistemi modern dhe funksional të rregullimit të financimit të partive politike, duke adresuar në mënyrë të plotë boshllëqet, dobësitë dhe sfidat që kanë karakterizuar kuadrin ligjor aktual dhe zbatimin e tij në praktikë. 

Në një realitet politik ku financimi i partive përfaqëson një element thelbësor të integritetit të proceseve demokratike, ky projektligj synon të vendosë standarde të qarta, të qëndrueshme dhe të harmonizuara me praktikat më të mira ndërkombëtare, duke forcuar parimin e transparencës, barazisë dhe llogaridhënies. Ky projektligj synon të arrijë disa objektiva madhorë, të cilët ndërtojnë themelet e një sistemi të qëndrueshëm dhe të besueshëm të financimit politik dhe me gjerë të një shoqërie demokratike në konsolidim e sipër.

Sipas Raportit të Komisionit Europian për Shqipërinë 2025 një ligj i përmirësuar, ndër çështje të tjera, edhe për financimin e partive politike ka nevoje të miratohet në Shqipëri. Në të njëjtën linjë më parë Screening Report për Shqipërinë në vitin 2023 ka theksuar se nevojitet miratimi i një baze të përmirësuar ligjore për financimin e partive politike, së bashku me konsolidimin e zbatimit në praktikë të detyrimeve ligjore. 

Më këto qëllime dhe në zbatim të këtyre detyrimeve ndërkombëtare, veçanërisht në rrugën e anëtarësimit të Shqipërisë në Bashkimin Europian, paraqitet për shqyrtim dhe miratim ky projektligj. 

1.  Rritje e transparencës publike dhe aksesit në informacionin financiar

Projektligji parashikon mekanizma të publikimit të të dhënave financiare, përfshirë detyrimin e partive parlamentare për të publikuar vetë çdo fundviti shpenzimet, donacionet dhe informacionet e tjera financiare si zbatim i drejtpërdrejtë i detyrimit kushtetues të partisë politike. Me krijimin e platformës elektronike të dedikuar në KQZ, transparenca kalon nga një proces formal në një instrument aktiv monitorimi publik, duke garantuar gjurmueshmëri dhe akses të menjëhershëm të publikut, institucioneve dhe medias. Në një këndvështrim afatgjatë realizimi i pasqyrimit në kohë reale e transaksioneve financiare synon të minimizojë çdo mundësi manipulimi, fshehjeje apo përdorimi të paligjshëm të fondeve.




2.  Rritje e integritetit në financimin e partive politike

Projektligji vendos kufizime të rrepta mbi burimet e financimit dhe ndalon kategorikisht financimet nga subjekte të huaja, entitete me kontrata publike, persona me rekorde të caktuara kriminale apo dhurime anonime. Këto kufizime synojnë eliminimin e ndikimit të interesave të jashtme, rritjen e pavarësisë politike të partive dhe forcimin e besimit publik në proceset zgjedhore dhe rolin e partisë politike në një shoqëri demokratike. Kufizimet ligjore që përfshijnë edhe dhurimet në natyrë dhe detyrimi i vlerësimit të tyre në çmime reale të tregut janë mekanizma që minimizojnë rrezikun e financimeve të fshehta.

3.  Përmirësimi i barazisë në konkurrencën politike

Përmes formulës së detajuar të shpërndarjes së fondeve publike, projektligji synon të krijojë kushte të drejta financiare midis partive politike. Rishpërndarja bazohet në përfaqësimin parlamentar, numrin e votave dhe pjesëmarrjen në proceset zgjedhore, duke siguruar mbështetje të qëndrueshme për partitë e vogla, por edhe duke vendosur kritere të qarta meritokracie.

Për herë të parë, vendoset edhe një grant specifik për nxitjen e barazisë gjinore dhe rritjen e përfaqësimit të të rinjve, duke reflektuar përpjekjet institucionale për të ndërtuar një demokraci më gjithëpërfshirëse dhe nxitjen e realizmit të objektivave në fushën e barazisë gjinore dhe rritjes së rolit të gruas në jetën politike, si dhe forcimin e rolit të të rinjve në të.

4.  Modernizimi i menaxhimit financiar të partive politike

Projektligji parashikon detyrimin për përdorimin e llogarive bankare për shumicën e transaksioneve, kufizimin e përdorimit të parasë cash, vlerësimin e kontributeve në natyrë dhe regjistrimin e çdo të ardhure apo shpenzimi në regjistrat financiarë të partive politike. Këto dispozita synojnë rritjen e profesionalizimit të administrimit financiar dhe mbrojtjen e fondeve nga keqpërdorimi.

5.  Forcimi i kontrollit të brendshëm dhe të jashtëm

Projektligji detyron partitë të krijojnë mekanizma të brendshëm të kontrollit financiar dhe të garantojnë të drejtën e anëtarëve për t’u informuar mbi të ardhurat dhe shpenzimet. Kjo rrit llogaridhënien e brendshme dhe zvogëlon rrezikun e abuzimeve.

Njëkohësisht, auditimi i detyrueshëm i çdo partie, caktimi i ekspertëve kontabël me short, ndalimi i auditimit të së njëjtës parti për dy vite radhazi dhe kompetencat e zgjeruara të KQZ-së për verifikim të thelluar përbëjnë mekanizma të rëndësishëm të kontrollit të jashtëm. Këta elementë garantojnë pavarësi, paanshmëri dhe cilësi në mbikëqyrjen e financave politike.






II.  PËRMBLEDHJE SHPJEGUESE E PËRMBAJTJES SË PROJEKTAKTIT

Kreu I – Dispozita të përgjithshme

Kreu i parë vendos parimet më të përgjithshme juridike të projektligjit. Ai përfshin:

Parimet bazë të financimit politik: ligjshmërinë, transparencën, integritetin publik, llogaridhënien dhe barazinë e partive. Parimet bazë të financimit politik përbëjnë shtyllat themelore mbi të cilat ndërtohet i gjithë sistemi i rregullimit të financimit të partive politike. Ato garantojnë funksionimin demokratik të subjekteve politike dhe mbrojtjen e procesit politik nga ndikimet e paligjshme apo të pabarabarta. Projektligji i konkretizon këto parime përmes dispozitave të detajuara që synojnë rritjen e besueshmërisë dhe integritetit të jetës politike.
Përkufizimet thelbësore të përdorura në të gjithë ligjin, duke standardizuar terminologjinë financiare dhe procedurale. (Neni 1-3)

Neni 4 përcakton në mënyrë të detajuar kategoritë e shpenzimeve të lejuara dhe qëllimet për të cilat partitë politike mund të përdorin burimet e tyre financiare dhe materiale. Ky nen synon të garantojë se fondet e partive shfrytëzohen vetëm për veprimtari politike dhe institucionale, duke përjashtuar çdo përdorim personal ose jotransparent. Dispozita harmonizohet me standardet ndërkombëtare të kontrollit të financave politike, duke forcuar mekanizmat e brendshëm të partive për menaxhimin e drejtë të burimeve. Si risi, ky nen thekson rëndësinë e orientimit të një pjesë të financimeve drejt nismave të të rinjve dhe grave, duke nxitur përfshirjen e tyre aktive dhe të barabartë në jetën politike.

Neni 5 vendos ndalimin e qartë të çdo forme presioni politik, administrativ apo ekonomik mbi individë dhe biznese për t’i detyruar ato të japin kontribute financiare ose pse një partie politike i është dhënë kontribut financiar dhe/ose materiale. Ky rregullim synon të eliminojë praktikat e detyruara ose të fshehta të financimit politik dhe të mbrojë integritetin e procesit të dhurimeve vullnetare. Dispozita është në përputhje me parimet e barazisë së palëve dhe lirisë së zgjedhjes së donatorëve, duke kontribuar në parandalimin e abuzimeve dhe sigurimin e një klime të drejtë politike.

Kreu I shërben si një kornizë e qartë për funksionimin e rregullt dhe të ligjshëm të sistemit financiar të partive politike.

Kreu II – Burimet e financimit të partive politike

Në këtë kre rregullohen burimet e financimit të partive politike, si nga aspekti i fondeve publike dhe atyre private. Dispozitat përfshijnë të drejtat dhe kufizimet e partive politike për të përfituar fonde si dhe detyrimet e tyre për të siguruar gjurmueshmërinë e të gjitha burimeve.

Neni 6 parashikon listën e burimeve të lejueshme, përfshirë kuotat e anëtarësisë, dhurimet, financimin nga buxheti i shtetit, huatë dhe të ardhura të tjera të ligjshme. Ky nen përcakton një strukturë të gjerë financimi, duke i siguruar partive fleksibilitet dhe ligjshmëri.

Neni 7 përcakton kategoritë e donatorëve të ndaluar, si subjektet e huaja, personat anonimë, shoqëritë me kapital shtetëror, entet publike, shoqëritë me koncesione, OJF-të, subjektet debitorë dhe personat e dënuar për krime të caktuara. Ky nen ka rëndësi thelbësore për parandalimin e ndikimit të paligjshëm dhe ruajtjen e pavarësisë politike.

Neni 8 vendos ndalimin e hapjes së shoqërive tregtare ose jotregtare me qëllim fitimi, duke shmangur çdo mundësi që partitë të përdorin pasuritë publike apo ndikimin politik për veprimtari ekonomike që mund të krijojnë konflikt interesi. Nga ana tjetër, neni lejon përdorimin e pasurive të partisë për botime, shërbime apo veprimtari të tjera ekonomiko-shoqërore të kufizuara, në përputhje me legjislacionin vendas. Ky rregullim garanton se partitë nuk e tejkalojnë misionin e tyre politik dhe ruajnë natyrën jo-fitimprurëse.

Neni 9 rregullon mënyrën praktike dhe procedurat për regjistrimin, deklarimin dhe menaxhimin e të ardhurave dhe shpenzimeve të partive politike. Ai përcakton detyrimin për të regjistruar çdo të ardhur financiare apo kontribut në natyrë në regjistrat financiarë të partisë dhe vendos procedura të qarta për deklarimin e dhurimeve nga individë dhe subjekte juridike. Gjithashtu, neni detyron partitë të përdorin llogari bankare për të gjitha transaksionet, duke kufizuar përdorimin e parave cash dhe duke rritur gjurmueshmërinë e financimeve. Neni parashikon gjithashtu detyrimin për kthimin ose transferimin e fondeve të marra pa vullnet ose në kundërshtim me ligjin. Këto masa forcojnë transparencën dhe parandalojnë financimet e paligjshme.

Neni 10 përcakton kufijtë maksimalë të dhurimeve nga shtetasit shqiptarë, personat fizikë dhe juridikë, si dhe detyrimin për deklarimin e statusit ligjor të donatorit. Gjithashtu parashikohet përgjegjësia ligjore në rast deklarimi të rremë. Ky nen synon të ruajë proporcionalitetin dhe të shmangë ndikimin e tepruar të interesave private.

Neni 11 rregullon mënyrën e ndarjes së fondeve publike sipas një formule të drejtë dhe të matshme. Përcaktohet ndarja sipas numrit të deputetëve, votave të fituara dhe pjesëmarrjes në zgjedhje. Dispozita garanton barazi dhe stabilitet financiar, sidomos për partitë e vogla. Risi në këtë parashikim është përjashtimin e partisë politike nga përfitimi i ndihmës financiare vjetore, në rast mosdorëzimi të raportit financiar vjetor, një mëkanizëm që forcon zbatimin e ligjit. Po ashtu risi e kësaj dispozite është parashikimi për përcaktimin e një granti financiar për partitë politikë, të cilat i cili i shpërndahet partive politike që përfitojnë sipas pikës 2 të këtij neni, në bazë të realizimit të aktiviteteve dhe veprimtarisë në nxitjen e barazisë gjinore dhe rolit të të rinjve në politikë.

Neni 12 përcakton përgjegjësinë personale të personit të ngarkuar me financat, duke parashikuar detyrimet për raportim, administrim dhe dorëzim të dokumentacionit financiar. Kjo dispozitë rrit llogaridhënien brenda partive.

Kreu II synon të krijojë një sistem mbrojtës kundër financimeve të paligjshme, duke vendosur standarde të qarta, mekanizma transparence dhe kontroll të vazhdueshëm nga institucionet përgjegjëse.




Kreu III – Raportimi nga partitë politike

Kreu III paraqet një strukturë të detajuar dhe të plotë të detyrimeve raportuese të partive politike, duke synuar transparencë të plotë, kontroll të vazhdueshëm dhe standardizim të mënyrës së paraqitjes së të dhënave financiare. Dispozitat e këtij kreu synojnë jo vetëm të sigurojnë dokumentimin korrekt të burimeve dhe shpenzimeve, por edhe të garantojnë që publiku, institucionet dhe organet mbikëqyrëse të kenë akses të menjëhershëm në informacione të verifikueshme.

Neni 13 përcakton detyrimin e partive politike për të paraqitur çdo vit pranë KQZ-së raportin e plotë financiar për vitin paraardhës, jo më vonë se data 31 mars. Raporti duhet të jetë i hartuar sipas formateve të standardizuara të miratuara nga KQZ, duke përfshirë informacion të detajuar mbi të gjitha burimet e financimit dhe të gjitha shpenzimet e kryera. Gjithashtu, ky nen parashikon se gjatë vitit zgjedhor, raporti vjetor duhet të dorëzohet bashkë me raportin financiar të fushatës, në mënyrë që të sigurohet transparenca e plotë e financimeve politike si vjetore dhe në periudha zgjedhore. Të gjitha raportet, përfshirë ato të auditimit, publikohen nga KQZ brenda 30 ditëve nga dorëzimi, duke garantuar akses publik dhe mbikëqyrje për to.

Neni 14 ndan qartë kategoritë e të ardhurave që tatohen dhe ato që përjashtohen nga tatimi. Kuotat e anëtarësisë nuk i nënshtrohen tatimit, duke respektuar natyrën e tyre si kontribute të rregullta dhe të vogla të anëtarëve të partisë. Ndërkohë, të gjitha të ardhurat e tjera të partisë tatohen sipas legjislacionit tatimor në fuqi, duke qenë pjesë e sistemit të zakonshëm fiskal. Ky nen siguron trajtim të barabartë fiskal dhe shmang krijimin e përjashtimeve të panevojshme.

Neni 15 vendos detyrimin e partive politike për të parashikuar në statut mekanizma funksionalë të kontrollit të brendshëm financiar. Këta mekanizma synojnë rritjen e integritetit, zbulimin e hershëm të parregullsive dhe menaxhimin financiar të qëndrueshëm. Po ashtu, neni garanton të drejtën e anëtarëve të partisë për t’u informuar mbi të ardhurat dhe shpenzimet, duke e rritur kështu transparencën e brendshme dhe llogaridhënien e strukturave drejtuese.

Neni 16 parashikon pasoja të drejtpërdrejta financiare dhe institucionale ndaj partive që nuk shlyejnë detyrimet tatimore, administrative ose gjyqësore. Shuma e papaguar zbritet automatikisht nga fondi publik që u shpërndahet partive, ndërsa nëse detyrimet tejkalojnë shumën e fondit, partia humbet të drejtën të marrë pjesë në zgjedhje deri në shlyerjen e tyre. Kjo disiplinon përgjegjshmërinë financiare dhe shmang favorizimet.

Neni 17 ndërton një mekanizëm të plotë auditimi të pavarur. Raportet vjetore të partive kontrollohen nga ekspertë kontabël të licencuar dhe me eksperiencë mbi tre vjet, të cilët caktohen nga KQZ me short, duke garantuar paanshmëri. Eksperti nuk mund të auditojë të njëjtën parti dy vite radhazi, për të shmangur konfliktet e interesit. KQZ ka të drejtë të verifikojë të dhënat duke kërkuar dokumente shtesë, informacione nga bankat ose nga institucione tatimore. Në rast dyshimesh për parregullsi, raportet i kalohen prokurorisë dhe institucioneve të tjera të specializuara. Pas përfundimit të verifikimeve, KQZ publikon raportet për transparencë maksimale.

Neni 18 vendos një standard të ri transparence për partitë parlamentare. Ato janë të detyruara të kenë faqe zyrtare funksionale dhe të publikojnë të gjitha shpenzimet e kryera, si dhe listën e donatorëve me emër, mbiemër, vlerën dhe datën e kontributit. Raporti financiar vjetor duhet të qëndrojë i aksesueshëm në faqen e partisë për të paktën tre vite. Kjo dispozitë forcon kulturën e transparencës së vazhdueshme.

Kreu IV – Struktura përgjegjëse

Kreu IV përcakton insitucionin përgjegjës për mbikëqyrjen dhe montorimin e financimeve politike.

Neni 19 ngarkon KQZ-në si organin qendror përgjegjës për monitorimin, kontrollin dhe auditimin e financave të partive politike. KQZ miraton formatet standarde të raportimit, mban regjistrat financiarë, organizon shortin për caktimin e ekspertëve kontabël dhe vendos sanksione për shkeljet. Në strukturën e KQZ ngrihet një njësi e dedikuar vetëm për mbikëqyrjen e financimit të partive politike.

Kreu V – Sanksionet administrative

Kreu V trajton mekanizmin ndëshkues të shkeljeve të ligjit.

Neni 20 i projektligjit parashikon për herë të parë një rregullim të qartë dhe të detajuar të mbështetjes materiale që shteti u jep partive politike. Neni 20 specifikon të drejtën e partive parlamentare për të përdorur pa shpërblim mjetet e informimit publik gjatë fushatave zgjedhore, si edhe për t’u pajisur me seli qendrore dhe zyra vendore. Dispozita rregullon procedurën e kërkimit të hapësirave nga Ministria përgjegjëse për pronat dhe bashkitë, si dhe parashikon mënyrën e zgjidhjes së rasteve kur nuk ka zyra të lira – përmes marrjes përsipër nga shteti të pagesës së qirasë. Kjo krijon kushte të barabarta infrastrukturore për partitë parlamentare dhe shmang përdorimin arbitrar të aseteve publike

Neni 21 parashikon gjoba të ndryshme në varësi të shkeljes. Gjobat variojnë nga shkeljet më të lehta, si mosdorëzimi i raporteve brenda afatit, deri te shkeljet e rënda si refuzimi i transparencës ose pranimi i fondeve të ndaluara, të cilat mund të çojnë në pezullimin e financimit publik deri në pesë vjet. Dispozita parashikon se fondet e papublikuara ose të paidentifikuara kalojnë automatikisht në favor të KQZ-së. Më tej, parashikohet sanksioni i fortë: partia politike që nuk dorëzon për dy vite radhazi Raportin Vjetor të Financimit përjashtohet nga e drejta për t’u regjistruar në zgjedhjet e afërta dhe ato pasuese. Kjo rrit ndjeshëm përgjegjësinë e partive në raportim dhe detyron respektimin e standardeve të transparencës.

Neni 22 përcakton kriteret e vlerësimit së masës administrative, duke përfshirë natyrën e shkeljes, kohëzgjatjen, shkallën e fshehjes, bashkëpunimin e subjektit dhe përsëritjen e mundshme. Kjo dispozitë shpjegon kriteret e vlerësimit të gjobës: rrezikshmëria, kohëzgjatja e shkeljes, përpjekjet për fshehje, bashkëpunimi i subjektit dhe përsëritja. Dispozita siguron se gjobat janë proporcionale dhe të arsyetuara, duke shmangur arbitraritetin në vendimmarrje.

Neni 23 përfshin të drejtën e ankimit pranë gjykatës kompetente, mënyrën e ekzekutimit të gjobës sipas legjislacionit për kundërvajtjet administrative, si dhe faktin se të gjitha gjobat kalojnë në buxhetin e shtetit. Dispozita garanton një proces të rregullt juridik dhe mbrojtje të të drejtave procedurale të partive.

Kreu VI – Dispozita të fundit

Kreu VI përmbyll kuadrin ligjor duke rregulluar çështjet tranzitore dhe përfundimtare.

Neni 24 parashikon detyrimin e KQZ-së për të garantuar raportimin financiar elektronik të partive politike përmes një platforme të dedikuar. Platforma duhet të ofrojë pasqyrim në kohë reale të transaksioneve financiare, duke krijuar gjurmueshmëri të plotë dhe transparencë publike. KQZ ngarkohet të miratojë aktet nënligjore për funksionimin teknik dhe juridik të sistemit elektronik.

Neni 25 ngarkon KQZ-së dhe Këshillin e Ministrave me detyrimin për miratimin, brenda respektivisht brenda 60 ditëve dhe 30 ditëve, të akteve nënligjore ne zbatim të dispozitave të këtij ligji.

Neni 26 shfuqizon dispozitat përkatëse të ligjit “Për partitë politike”, duke përfshirë nenet mbi financimin, raportimin, auditimin dhe publikimin financiar. Kjo shfuqizim i plotë siguron koherencën e kuadrit të ri ligjor dhe shmang mbivendosjet me akteve të ndryshme normative.

Neni 27 përcakton se projektligji hyn në fuqi tre muaj pas botimit në Fletoren Zyrtare, me përjashtim të Grantit, i cili hyn në fuqi më 1 janar 2027. 


III.   VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji është hartuar në mbështetje të nenit 81/1 Kushtetutës.  Projektligji është në përputhje të plotë me Kushtetutën, sepse:
· siguron rregulla të qarta dhe të barabarta për financimin e partive (neni 9);
· garanton transparencë dhe kontroll publik, në përputhje me parimin e shtetit të së drejtës (neni 1);
· mbështet integritetin e proceseve zgjedhore (neni 45);
· parashikon kontroll dhe auditim të fondeve publike në përputhje me kërkesat kushtetuese për buxhetin dhe financat publike.

Këto dispozita kushtetuese përbëjnë bazën ligjore të domosdoshme që e bën projektligjin të ligjshëm dhe plotësisht të zbatueshëm në sistemin juridik shqiptar.

Projektakti është hartuar në mbështetje të praktikave më të mira ndërkombëtare dhe rekomandimet e organizmave ndërkombëtar dhe është në përputhje me prioritetet e Qeverisë shqiptare.

1. Legjislacioni kroat
Ligji kroat ofron një model të konsoliduar për:
· llogari të veçanta bankare;
· mbikëqyrje të centralizuar nga një autoritet i vetëm;
· auditim të jashtëm të detyrueshëm.
Këto elemente janë reflektuar plotësisht në projektligj, duke forcuar rolin e KQZ-së si autoritet mbikëqyrës.

2. Legjislacioni lituanez

Ligji lituanez për financimin e partive politike njihet për rigorozitetin dhe transparencën. Nga ai janë adoptuar:
· detyrimi për deklarim tatimor të dhuruesve të mëdhenj;
· vlerësimi i donacioneve në natyrë sipas çmimit të tregut;
· publikimi i të dhënave në formate të hapura dhe të lexueshme si detyrim jo vetëm i KQZ-së por dhe i vetë Partive Politike Parlamentare.

3.  Legjislacioni në vendet e rajonit si Kosova dhe Mali i Zi në fushën e financimit të partive politike dhe kontrollit të tij janë marrë në konsideratë dhe shfrytëzuar për formulimet e neneve të këtij projektligji.

4. Rekomandimet e GRECO-s

GRECO rekomandon:
· transparencë të rritur të financimeve;
· auditim të besueshëm dhe të pavarur;
· sanksione efektive;
· kontroll më të fortë të burimeve private.

Projektligji i adreson këto aspekte duke forcuar mekanizmat e auditimit dhe raportimitduke parashikuar sanksione përjashtimin e partisë politike nga përfitimi i ndihmës financiare vjetore. Ndalimi i financimeve nga subjektet që kanë kontrata koncesionare, PPP apo marrëdhënie të tjera me shtetin (neni 7) i përgjigjet kërkesave të GRECO-s për kufizimin e burimeve të ekspozuara ndaj konfliktit të interesit dhe forcimin e integritetit të financimeve politike.

5. Rekomandimet e OSBE/ODIHR-it

Rekomandimet e OSBE/ODIHR mbi Shqipërinë kanë theksuar nevojën për:
· publikim elektronik të të dhënave financiare;
· kontroll më të fortë të shpenzimeve të fushatave.

Projektligji përmbush të gjitha këto kritere përmes risisë së transparencës elektronike në kohë reale (neni 24) si dhe detyrimi për publikim tremujor të shpenzimeve dhe donacioneve (neni 18) pasqyrojnë drejtpërdrejt rekomandimet e OSBE/ODIHR-it për rritjen e kontrollit publik dhe publikimin periodik të të dhënave financiare, të theksuara prej tyre në raportet e fundit për Shqipërinë.


6.  Rekomandimet e Komisionit të Venecias

Komisioni i Venecias thekson parimet e proporcionalitetit, mosdiskriminimit dhe parashikueshmërisë së ligjit. Projektligji respekton këto parime duke:
· vendosur kufij të arsyeshëm të financimit;
· krijuar mekanizma kontrolli të qartë dhe jo arbitrarë;
· siguruar barazi ndërmjet subjekteve politike përmes shpërndarjes së fondeve publike.

Këto parime janë të pasqyruara qartë në draft-projektligjin aktual, në disa dispozita duke siguruar që financimi publik të jetë i drejtë, i parashikueshëm dhe jo diskriminues, duke reflektuar plotësisht standardet e kërkuara nga Komisioni i Venecias. Formula e re e shpërndarjes së fondeve publike, parimet e proporcionalitetit, si dhe detyrimet e auditimit të pavarur (neni 17) reflektojnë drejtpërdrejt parimet e Komisionit të Venecias për barazi midis partive, mosdiskriminim dhe kontroll efektiv të financimeve politike.

7.  Rekomandimet e International IDEA – “Political Finance in the Digital Age”

Një burim i rëndësishëm ndërkombëtar i marrë në konsideratë gjatë hartimit të projektligjit është edhe analiza e International IDEA mbi financimin politik në epokën digjitale (“Political Finance in the Digital Age”). Rekomandimet e IDEA-s përqendrohen në tre fusha kryesore: transparencën digjitale të financimit politik, rregullimin e reklamave online dhe forcimin e kapaciteteve institucionale për monitorim në kohë reale. Elementet thelbësore të këtyre rekomandimeve janë pasqyruar në draft-projektligj, duke ndërtuar dispozita në përputhje me standardet ndërkombëtare që kërkojnë gjurmueshmëri të lartë dhe rregullim të qartë të aktiviteteve zgjedhore në mjedisin online. Përdorimi i platformës elektronike dhe gjurmueshmëria e transaksioneve janë në përputhje me standardet e International IDEA-s për digjitalizimin e transparencës financiare në epokën online.

Përfshirja e këtyre elementeve tregon se draft-projektligji është hartuar në përputhje me rekomandimet bashkëkohore të International IDEA, duke siguruar një qasje të modernizuar dhe efektive për financimin politik në epokën digjitale. Standardet dhe praktikat më të mira të identifikuara nga IDEA janë reflektuar në mënyrë të dukshme në dispozitat që trajtojnë transparencën digjitale, raportimin online, reklamimin politik dhe forcimin e kapaciteteve të mbikëqyrjes institucionale. Sa sipër, rezulton se drafti i projektligjit për financimin e partive politike reflekton qartë dhe në mënyrë të qëndrueshme parimet e proporcionalitetit, mosdiskriminimit dhe parashikueshmërisë së ligjit, përmes kufizimeve të balancuara të financimit, mekanizmave të kontrollit të qartë dhe shpërndarjes së drejtë të fondeve publike ndërmjet partive.


IV.  VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj është një komponent i punës së Komisionit të Posaçëm Parlamentar për Reformën Zgjedhore dhe përbën pjesë integrale të paketës më të gjerë të reformave që synojnë përmirësimin e kuadrit rregullator të proceseve zgjedhore në Republikën e Shqipërisë. Projektakti plotëson angazhimet ndërkombëtare të vendit për rritjen e transparencës dhe integritetit në financimin e partive politike. Ai kontribuon drejtpërdrejt në forcimin e standardeve demokratike, rritjen e llogaridhënies së aktorëve politikë dhe sigurimin e kushteve të barabarta në garën politike.

Projektligji përputhet gjithashtu me programin analitik të akteve, duke adresuar një prej reformave të prioritare në fushën e zgjedhjeve dhe administrimit të financimeve politike, si dhe duke reflektuar objektivat strategjikë që lidhen me përmirësimin e transparencës publike, modernizimin e proceseve administrative dhe forcimin e mekanizmave të mbikëqyrjes. Ai harmonizohet gjithashtu me dokumentet politike të miratuara nga Kuvendi, dhe është zbatim i detyrës së Kuvendit të vendosur me vendimin nr. 74, datë 27.10.2025 “Për krijimin e Komisionit të Posaçëm për realizimin e Reformës Zgjedhore” të cilat trajtojnë nevojën për rritjen e besimit publik në proceset zgjedhore dhe partitë politike.


V.   VLERËSIMI I SHKALLËS SË PËRAFRIMIT ME ACQUIS COMMUNAUTAIRE

Projektligji synon përafrimin me acquis communautaire në fushën e transparencës, kontrollit dhe integritetit të financimit të partive politike. Dispozitat e tij janë konceptuar në linjë me standardet e vendeve të Bashkimit Evropian që lidhen me integritetin elektoral, transparencën e financave publike, parandalimin e korrupsionit dhe garantimin e kushteve të barabarta në proceset politike.

Projektakti merr në konsideratë praktikat e mira ndërkombëtare dhe rekomandimet e mekanizmave evropianë të specializuar, të cilët kanë theksuar rëndësinë e transparencës, kontrollit efektiv të financimeve politike dhe forcimit të mekanizmave të auditimit dhe mbikëqyrjes. Përmes këtyre përafrimeve, projektligji kontribuon në avancimin e mëtejshëm të procesit të integrimit evropian dhe në ndërtimin e një sistemi politik më transparent, më të besueshëm dhe në përputhje me standardet bashkëkohore demokratike.


VI. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Projektligji “Për financimin e partive politike” krijon një sërë detyrimesh të reja administrative, teknologjike dhe financiare, të cilat sjellin ndikim të drejtpërdrejtë dhe të tërthortë në buxhetin e shtetit. Ky ndikim lidhet kryesisht me forcimin e mekanizmave të transparencës, auditimit dhe mbikëqyrjes së financimeve politike nga Komisioni Qendror i Zgjedhjeve (KQZ).

Më konkretisht:

- Në vitin 2027 parashikohet krijimi i një granti prej 5% të fondit që Buxheti i Shtetit alokon për partitë politike në një vit kalendarik.  Për vitin 2026 ky fond është 345,6 milion lekë të reja, dhe masa 5% është 17 280 000 lekë dhe do të duhet të parashikohet si shtesë në buxhetin e viti 2027. Ky Grant i shpërndahet partive politike që përfitojnë financim publik në bazë të realizimit të aktiviteteve dhe veprimtarisë në nxitjen e barazisë gjinore dhe rolit të të rinjve në politikë. Kriteret e vlerësimit të aktiviteteve dhe veprimtarive sipas kësaj pike, metodologjia mënyra e caktimit dhe shpërndarjes së grantit financiar përcaktohet me vendim të KQZ-së. 

- Shpenzimet e auditimit për financat vjetore të partisë politike, njëlloj sic parashikohet edhe në Kodin Zgjedhor për fushatën zgjedhore, do të përballohet plotësisht nga Buxheti i Shtetit nëpërmjet KQZ-së. Mesatarisht nga eksperienca e deritanishme procesi i auditimit për një parti politike jashtë viti zgjedhor është – lekë, dhe vlerësohet një efekt financiar i përgjithshëm vjetor prej ---- lekë. 

-  Projektligji parashikon edhe krijimin e sistemeve elektronike apo akses të KQZ në database shtetërore te institucioneve të ndryshme. Për momentin është e pamundur të parashikohet një kosto paraprake të realizmit të këtij detyrimi ligjor sepse kjo do të ndodhe rast pas rasti me projekt specifik të KQZ-së dhe njëkohësiht do të jetë një detyrë që do të reslizohet e shtrirë në kohë për vetë natyrën e vecantë që kërkon përmbushja e saj.


VII.  PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Komisioni Qëndror i Zgjedhjeve më shkresën nr. 7236 prot, datë 27.11.2025 i ka drejtuar Komisionit të Posacëm për Realizimin e Reformës Zgjedhore shkresë në të cilën paraqiten vlerësimet dhe nevojat për përmirësim të bazës ligjore në fuqi për financimin vjetor të partive politike. Vlerësimet dhe rekomandimet e paraqitura janë reflektuar plotësisht në tekstin e projektligjit.

Komisioni i Posaçëm Parlamentar për Reformën Zgjedhore në bashkëpunim me Prezencën e OSBE-së në Shqipëri organizoi në datën 3 mars 2026 një tryezë të rrumbëllakët në lidhje me arkitekturën e projektligjit të ri për financimin e partive politike. Në këtë tryezë morën pjesë anëtarët e komisionit, përfaqësues të partive të ndryshme politike, si dhe të OJF-ve vendase dhe të huaja, kontributet dhe propozimet e të cilëve janë marrë parasysh dhe janë reflektuar në këtë projektligj. 

RELACION     P Ë R  PROJEKTLIGJIN “PËR FINANCIMIN E PARTIVE POLITIKE”       I.       QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN     Projektligji “Për financimin e partive politike” ka për qëllim krijimin e një  baze t ë   re ligjore dhe  gjithëpërfshirës e   për financimin, administrimin, kontrollin, raportimin dhe transparencën, për të  ardhurat dhe shpenzimet që  realizojn ë   partitë politike në Republikën e Shqipërisë   gjat ë   viti  kalendarik dhe jasht ë   fushat ë s zgjedhore sipas Kodit Zgjedhor . Projekt ligji  krijon nj ë   arkitektur ë   t ë   një sistemi modern dhe funksional të rregullimit të financimit t ë   p ar tive politik e , duke adresuar  në mënyrë të  plot ë   boshllëqet, dobësitë dhe sfidat që kanë karakterizuar kuadrin ligjor  a k tual dhe  zbatimin e tij n ë   praktik ë .      Në një realitet politik ku financimi i partive përfaqëson një element thelbësor të integritetit të  proceseve demokratike, ky projektligj synon të vendosë standarde të qarta, të qëndrueshme dhe të  harmonizuara me praktikat më të  mira  ndërkombëtare, duke forcuar parimin e transparencës,  barazisë dhe llogaridhënies. Ky projektligj synon të arrijë disa objektiva madhorë, të cilët ndërtojnë  themelet e një sistemi të qëndrueshëm dhe të besueshëm të financimit politik   dhe me gjer ë   t ë   nj ë   shoq ë rie demokratike n ë   ko nsolidim e sip ë r.     Sipas  Raportit t ë   Komisionit Europian p ë r Shqip ë rin ë   2025 nj ë   ligj i p ë rmir ë suar, nd ë r ç ë shtje t ë   tjera, edhe p ë r financimin e partive politike ka nevoje t ë   miratohet n ë   Shqip ë ri. N ë   t ë   nj ë jt ë n linj ë   m ë   par ë   Screening  R eport p ë r Shqip ë rin ë   n ë   vitin 2023 ka theksuar se  nevojitet miratimi i një baz e   të përmirësuar ligjore për financimin e partive politike ,   së bashku me konsolidimin e zbatimit në  pra k tikë të detyrimeve ligjore.      Më këto qëllime dhe në zbatim të këtyre detyrimeve ndërkombëtare, veçanërisht në rrugën e  anëtarësimit të Shqipërisë në Bashkimin Europian, paraqitet për shqyrtim dhe miratim ky  projektligj.      1.    Rritje e transparencës publike dhe aksesit në informacionin financiar     Projektligji parashikon mekanizma të publikimit të të dhënave financiare, përfshirë detyrimin e  partive parlamentare për të publikuar  vet ë   çdo  fundviti   shpenzimet, donacionet dhe informacionet  e tjera financiare   si zbatim i drejtp ë rdrejt ë   i detyrimit kushtetues t ë   partis ë   politike . Me krijimin e  platformës elektronike të dedikuar në KQZ, transparenca kalon nga një proces formal në një  instrument aktiv monitorimi publik, duke garantuar gjurmueshmëri dhe akses të menjëhershëm të  publikut, institucioneve dhe m edias.  N ë   nj ë   k ë ndv ë shtrim afatgjat ë   realizimi   i   p asqyr imi t   në kohë  reale e transaksioneve financiare synon të minimizojë çdo mundësi manipulimi, fshehjeje apo  përdorimi të paligjshëm të fondeve.          

